
رەنگی زەرد و زێڕین بۆ ئەڵقەی پەنجە 

ئەڵقــە لــە دەســت كردنــی دەســتگیرانداران و هاوســەران، گوزارشــت 
لە خۆشەویســتی و پەیوەســت بوونی نێوان ئەو دوو كەســە دەكات كە 
ئەڵقەیــان لــە پەنجــەی یەكتــر كــردووە و دەیكەن، ئەڵقــەش ئەگەرچی 
كانزایەكــی بازنەیــی و بچووكــە، بــەڵام لــە مانــادا گەورە و شــایەنە. 
مــاوە مــاوە مۆدێكــی تــازە لە شــێوە و نەخشــی ئەڵقەكانــی پەنجەی 
دەســت دەردەكــەون و شــێوازی پێشــووی خۆیــان ون دەكــەن. لــە مۆدە 
تازەكانــی ئەڵقــەدا، ئەوانەی بۆ وەرزی بەهار دەستنیشــانكراون، زیاتر 
ئەڵقــەی ورد و باریكــن، تەنانــەت ئەوانــەی حەز بــە ئەڵقەی گەورە و 

ئەســتوور دەكەن، دەتوانن دانەیەكی بە نەخش هەڵبژێرن تا لە دەســتیان 
بە گەورەیی دەربكەوێت. لە زســتان و پاییزدا، زیاتر رەنگی رەساســی 
و ئەڵماســی بــۆ ئەڵقە دیاری كرابوون، بــەڵام لە بەهاردا گۆڕانكاری 
بەسەر رەنگی سەرەكی ئەڵقەدا كراوە، كە ئەمجارەیان رەنگی زێڕینیان 
بــۆ هەڵبــژاردووە، واتــە ئــەو رەنگە لــە رەنگی زەردی تــۆخ و رەنگی 
پرتەقاڵییە، جگە لەوەی ناسكە لە جوانیدا، هەروەها لە پەنجەش جوان 
دەردەكەوێت و رەنگەكەی تۆختر دەبێت لە رەنگی پێستی خانمان، بەم 

چەشنە زیاتر بەرچاو دەكەوێت و ئامانجی خۆی دەپێكێت.

ئەو بنچینانەی پرچت رازاوە و جوان دەكەن

بە هۆی بوونی ئەو هەموو هۆكارە كاریگەرانەی كە پرچی كچان و ئافرەتان تێكدەدەن، یان دەیشێوێنن، 
دەبێ بنچینەكانی رێگری هەبن تا پرچت هەمیشە جوان و نەرم و خاو بكەن، بەتایبەت ئەوانەی قژیان 
نەرم و ناســكە، زۆر جار بەهۆی ئاوێكی گەرم، یان بایەك تێكدەچێ، یان هەڵدەوەرێت، لێرەوە ئاشــنای 

ئەو بنچینانە بە كە بۆ پرچ بەسوودن:
- دوای ئەوەی پرچت دەشۆیت، گەورەترین هەڵە ئەوەیە كە قژت بە تەڕی بمێنێتەوە، بۆیە راستەوخۆ 

بە خاولی، یان بە سیشواركردن وشكی بكەوە.
- پرچت ئامادە بكە، بەر لە هەر خۆ شووشتنێك، تەلەمووەكانی قژت بە شێوەیەكی سرووشتین، پێویستە 

بە دەست، یان بە شانەیەك خاویان بكەیتەوە، هەروەها هەندێك بەلسم لە پرچت بدەیت تا نەرم ببێتەوە. 
- پێویستە جۆری قژت بناسی، هەروەها ئەو جۆرە شامپۆیە هەڵبژێرە كە لەگەڵ پرچت شیاوە، چونكە 

بەكارهێنانی شامپۆیەكی هەڵە، تەواوی جوانی پرچت دەشێوێنێت.
- كەرەستەكانی نەرمكردنەوەی پرچ، وەك بەلسەم و موكەیف و كرێم، كاریگەریی پۆزەتیڤیان بۆ سەر 

پرچ هەیە، ماوە ماوە بەكاریان بهێنە و تا پرچت زیاتر خاو و جوانتر دەربكەوێ.
- كاتێــك پرچــت سیشــوار دەكــەی، یــان بە مجففە وشــكی دەكەیتــەوە، دەبێ بزانیــت چ پلەیەكی گەرمی 
بــۆ پرچــت گونجــاوە، ئــەوەش دەبێ بەپێی تێبینی خــۆت بێت كە لە چ پلەیەك زیان بە پرچت دەگەیەنێت و چ 

پلەیەكیش شیاوە.
- خــۆت لــە هــەوای گــەرم و بای وشــك بپارێــزە، هەوڵبدە بــەردەوام رەفتەیەكی جوان، یــان كلاوێكت لەلا بێت، 
بەتایبەت ئەو كاتەی دەچیتە دەرەوە بۆ گەشت و گوزار و سەیران، چونكە پرچ بە هەوای گەرم و وشك دەشێوێت. 
زۆر جار خانمان پڕژەی برپقەكردن بەكاردەهێنن، ئەوەش جوانییەكی ئەوەندە سرووشــتی نابێت، بەڵكو چاكترە رۆنی  	-

وشك بەكاربهێنێت كە بڕێكی كەمی سیلیكۆنی تێدایە و زیانی بۆ پرچیش نابێت.

دەستە جلی سپۆرت لەش و لارت ناسكتر دەكات
دەگوترێ ئافرەتان هەردەم هەست بە كەم تەمەن بوونی خۆیان دەكەن، تەنانەت ئەگەر 
خاوەن منداڵ و نەوەی خۆشیان بن، بەڵام دڵ و هەستیان وەك منداڵێكی بچووك 
وایە، وەك ئەو بابەتەی لەلایەن گۆڤاری )فرۆیندین(ی ئەڵمانی بڵاوكراوەتەوە و 
جەخت لەوە دەكاتەوە كە ئافرەتان لە دڵەوە ناسكن و حەز بە تەمەن بچووكی 
خۆیان دەكەن، بۆیە دەبێ ئەو حەزەیان لە دەرەوەش رەنگ بداتەوە، 
تۆی خانمیش ئەگەر جارجارە جلێكی وا لەبەر بكەیت كە كچانی 
تازە پێگەیشتوو لەبەری دەكەن، شێوە و دیمەنت جوانتر 
و رازاوەتر دەكەن، بەتایبەت ئەوانەی خولیا و حەزیان 
بەو جۆرە جل و كەرەستانەیە، یان حەز بەو دەستە 
جل و پێڵاوانە دەكەن كە بۆ كچە تازە پێگەیشتووانە، 
بەڵام گرنگە رەنگی ئەو پێڵاوە، یان ئەو جلە سپۆرتە لەگەڵ شێوە 
و كەسایەتیت بگونجێت، ئێستا زۆربەی ئافرەتان جلی سپۆرت و 
پێڵاوی تەندروستی هەڵدەبژێرن، كە هەم جوانە هەمیش بە سوودە بۆ 
جەستە، تۆی خانمیش دەتوانی ئەو جۆرە پێڵاوە سپۆرتە، كە بە كالا ناسراوە، 
لەپێ بكەیت، چونكە مۆدەكانی ئێستای ئەو جۆرە پێڵاوە نەوەك تەنیا 
بۆ وەرزشكردن بەڵكو بۆ لەپێكردن و چوونە دەرەوە و تەنانەت 
بۆ زانكۆ و كاتی دەوامیش دەگونجێت، دەتوانی 
كالا لەگەڵ كاوبۆی جینز و پانتۆڵ لەبەر 
بكەیت، كە ئەوەش دیمەنێكی 
ناسك بە لەش و لارت 
دەبەخشێت.

باڵەخانەیەك لە شێوەی 
كۆبڕا 

زانست و بواری ئەندازیاری باڵەخانە و خانوو لە جیهاندا 
بە شێوەیەكی بەرچاو پێشكەوتنی بەخۆوە بینیوە، جگە لە 
رووی پێكهاتە و پتەوی بەشەكانی ئەو باڵەخانانە، هەروەها 
لە رووی رووكەشــەوەش شــێوە و دیكۆری ســەرنجڕاكێش و 
جوانی پێدەدەن، هەندێكیشیان لە شێوەی ئەندازەیی خۆیان 
دەردەچن و شێوازێكی دیكەیان بۆ رووپۆش دەكەن، وەك ئەو 
باڵەخانــەی لە شــێوەی ماری كۆبڕاوە دروســت كراوە. ئەو 
پرۆژەیە لە وڵاتی ژاپۆن دروســت كراوە و لەلایەن هەردوو 
ئەندازیــاری رووســی )فاســلی كلیۆكــن( و ئەندازیارێكی 
ژاپۆنی )ماكی ئاكنۆری یۆشمیمۆرا(وە سەرپەرشتی ئەو 
كارە كــراوە. باڵەخانەكــە لە ژێر نــاوی باڵەخانەی كۆبرای 
ئاسیا )DIG( دروست كراوە، لە شێوەی مارێكی 
وەستاوی كۆبڕا وایە، باڵەخانەكە نزیكەی 
)50( مەتر بەرز دەبێت و لە )30( 

نهۆم پێكهاتووە.

نمایشی پەیكەرتــــــــــــــــــــــــــــــــاشی لە ژێر ئاودا
پەیكەرتاشی یەكێكە لە هونەرەكانی شێوەكاری و وێنەكێشان، 
هونەرێكی بە پێزە و زیاتر لە نێو هۆڵ و گەلەرییەكانی نمایش 
دەكرێــن، ئــەو جــۆرە نمایشــەش چەندیــن پەیكــەری جۆراوجــۆر 
دادەنرێن، كەچی شــێوەكار و پەیكەرتاشــی بەریتانی )جەیســۆن 
دی كرێــس(، بیرۆكەیەكــی دیكەی بۆ نمایشــی پەیكەرتاشــی 
هەیە، ئەو بیرۆكەیەش جیاوازە لە هەر نمایشێكی دیكەی سەر 
زەوی، چونكە ئەو نمایشە لە ژێر ئاودا دەكرێتەوە. دوای ئەوەی 
شێوەكارە بەریتانییەكە، پەیكەرەكانی لەسەر زەوی تەواو كردووە، 

ژمارە )1067(  762016/3/28

نگ
ورە
نگا
رە



77 ژمارە )1067(  2016/3/28

نگ
ورە
نگا
رە

بێڵا نمایشەكارە 
سەرنجڕاكێشەی 

جیهان

جوانی رووخسار و شێوەی 
بەژن و باڵای ئەو كچە نمایشكارە 
فەڵەستیینیە، هەموو هەوادارانی 

بواری نمایشكاری بە خۆیەوە سەرقاڵ 
كردووە، ئەوەی لە نزیك و دوورەوە سەیری 

بكات، سەرمەستی دەكات. بێڵا حەداد لە باوكێكی 
فەڵەستینی و دایكێكی ئەمریكی لە دایك بووە و 

تەمەنی )20( ساڵە و درێژی باڵای دەگاتە )180( 
سەنتیمەتر، باوكی ناوی )محەمەد(ـە و دكتۆری 

جوانكارییە، زۆربەی خاوەن هاوپیشەكەی 
وادەزانن كە بێلا نەشتەرگەری جوانكاری 
كردووە، بێڵاش ئەو هەواڵە رەت دەكاتەوە 

و جوانی خۆی بە سرووشتی ناوزەد 
دەكات بۆیە وا باسی دەكەن، چونكە 

خۆی بە كچێكی فەڵەستینی 
دادەنێت، لە دواترین هەواڵی 

گۆڤاری )STAR(دا هاتووە، 
كە رووخساری بێڵا پراوپڕە لە 
نەشتەگەری جوانكاری، ئەو 

هەواڵەش بێلای بێتاقەت كردووە تا 
وای لێهات بڕیاری دابوو كە واز 

لە كاری نمایشكاری جل وبەرگ 
بهێنێت، بەڵام دواتر خوشێكێكی 

دیكەی بە ناوی )جیجی(ی ئەویش 
هاتە ناو بواری نمایشكارییەوە كە 

هەمان جوانی بێڵای هەیە، بەمەش 
دەروونی ئارام بۆتەوە و بڕیاری داوە 
بەردەوام بێت لە كاری نمایشكاری.  

نمایشی پەیكەرتــــــــــــــــــــــــــــــــاشی لە ژێر ئاودا
ئێســتا پەیكەرەكانــی بردۆتە ژێــر رووبارێــك دەكەوێتە كەنداوی 
)لانزاروتــی( لــە وڵاتــی ئێســپانیا. نمایشــەكەی لــە شــێوەی 
مووزەخانەیەكی هونەریی وایە، ئەوانەی نیازیان بێت ســەردانی 
ئــەو نمایشــە بكەن، دەبێ كەرەســتەی هــەوا هەڵمژین لە خۆیان 
ببەســتن و پاشــان ســەردانی پیشــانگەكەی ژێــر ئاوەكــە بكەن، 
ژمارەی پەیكەرەكانی نزیكەی )43( پەیكەری جۆراوجۆر دەبن 
و زۆربەشیان باس لە نەهامەتی و ژیانی ئەو خەڵكانەی ئێستا 

دەكات كە لە ژێر باڵی جەنگ و شەڕدا ژیان بەسەر دەبەن.

-  نەورۆزی كوردستان 
هەمــوو ســاڵێك لە ســەرەتای ســاڵی تــازەی كــوردی و رۆژی جەژنی 
نــەورۆز، منــداڵ و گەنــج و پیــری كــورد بــە هــەر دوو رەگــەزەوە خۆیان 
بــۆ ئــەو یــادە كــۆن و دێرینە ئامــادە دەكەن. كوردان لــە یادكردنەوەی ئەو 
بۆنەیــەدا ســەرەڕای چێژوەرگرتــن لــە دیمەنە رەنگینەكانــی چیا و دۆڵ 
و شــاخ و سرووشــتی كوردســتان و پۆشــینی جلــی رەســەنی كــوردی بۆ 
ســەیران روو لە هاوینەهەوار و كوێســتان و دەشــت و سەیرانگەكان دەكەن، 
هەروەهــا پەیامــی نەورۆزی خۆیان دووپــات دەكەنەوە كە ئەویش پەیامی 
ســەربەخۆیی و رزگاری كوردە لە ژێردەســتیی ســتەمكار و داگیركەران، 
ئەمســاڵیش جگــە لــە یادكردنــەوەی ئــەو بۆنەیــەوە، وەك پەیامێــك بــۆ 
ناحەزانــی گــەل و تیرۆریســتان، خەڵكــی كوردســتان یادی نــەورۆزی بە 
خۆشــی و شــادی كــردەوە، ئەمســاڵیش لــە هەر ســێ رۆژانی نــەورۆزدا، 
شــوێنە گەشــتیارییەكانی كوردســتان پڕ بوون لە گەنجانی خوێنگەرم و 
كچانی شۆخ شەنگ و دایكان و پیاوانی كورد، تا لەو رۆژانە و رۆژانی 

دواتری نەورۆزدا یادی مێژووی سەربەرزانەی رابردوویان بكەنەوە.

- ئاگری نەورۆز
 رۆژێك بەر لە رۆژی نەورۆز، ســەر لە ئێوارەوە لە هەموو شــار و 
شــارۆچكە و گوندەكانی كوردســتان مەشخەڵی نەورۆز كە سیمبولی 
سەركەوتن و خۆشی و سەربەخۆییە لە دەست دەگرن و بەو مەشخەڵە 
ئاگرێكــی گــەورە دەكەنــەوە، لــە هەولێریش لە پاركی شــانەدەرەوە، بە 
ئامادەبوونــی جەماوەرێكــی بەرچــاو ئاگــری نــەورۆز لەســەر قەڵا و 
نێــو ئــاوی پاركەكــە كرایەوە، دواتریش بــە ئاهەنگگێڕان و هەڵپەڕكێ 
لەلایەن خەڵكەوە یادەكە پیرۆزتر كرا، هەروەها لە بەرەكانی جەنگیش 
پێشــمەرگەكانی كوردســتان بــە یادێكــی تایبــەت و لــە ســەر چیایی 
قەرەچــوغ، پەیامــی خۆیــان بە ئاگری نەورۆز بە تیرۆرســتان دا، كە 
ئەوەی لە كوردستان نزیك بێتەوە و بیەوێت دژایەتی كورد بكات، بەو 

ئاگرەی نەورۆز دەسووتێندرێن. 
- خەڵكی بیانی و نەورۆز

هــەر تەنیــا كــوردان و خەڵكــی كوردســتان نیــن یــادی نــەورۆز بــە 
هەنــد وەردەگــرن و یــادی دەكەنەوە، لە چەنــد وڵاتی دیكەش بایەخی 

نەورۆز جەژنێكی نەتەوەیی و شونـــــــــــــــــــــاسی سەربەستی و سەربەخۆیی

گۆزە 1/20 - 2/18
هەوڵبــدە ژیانــت بــە ســادەیی بــەڕێ بكەیــت. رێگەی 
داهاتــووت هەندێــك ســەختە، بــەڵام ئەگــەر بــە تــەواوی 
هەوڵــی جێبەجــێ كردنیــان بــۆ بدەیــت، بە ئاســانی تێپەڕ 
دەبــن، بیــروڕای خــۆت بە زۆر بە ســەر كەســانی دیكەدا 
مەسەپێنە و هەمیشە لەگەڵ ئەو كەسانە مامەڵە بكە كە 

راستگۆن و لەبەر چاوانی خۆتن.

نەهەنگ 2/19 - 3/20
با بڕیارەكانی ژیانت بە دەست خۆتەوە بن و مەهێڵە 
كەسانی دیكە بەشداری بكەن، دواجار لە هەوڵەكانت 
پاشــگەز بوویتــەوە و بــووە هــۆی ئــەوەی زۆربــەی 
لێهاتووییــت  و  زیرەكــی  وەســتان.  هەنگاوەكانــت 
كاری باشــی بــۆت كــردووە، بەڵام ئــاگاداری رەفتار 

و قسەكانت بە.

كاوڕ 3/21 - 4/19
داهاتــووت لەگــەڵ كەســێكدا بەرەو هەنــگاوی باش 
و چاكتــر رێگــە دەگرێــت. ئــەو كەســەی لێــت نزیكە 
هەمیشــە بەرژەوەنــدی تــۆی دەوێ و تــۆش بــە هەڵە 
لێی تێگەیشتی. ئەركێكت لەسەر شانە و فەرامۆشی 
مەكــە، كەســانێك لــە دەوروبەرت ئاشــنای دڵــت دەبن و 

تۆش لە گەڵیان هاوسۆز بە. 

شێر 7/23 - 8/22
مەهێڵــە ئارەزووەكانــت بە ســەر ئامانجەكانتدا زاڵ 
بــن. هەمیشــە لە پێناوداهاتــوودا كار بكە، رۆژانی 
رابــردوو لە بیر بكە و گەشــبین بــەوەی هەتە. ئەو 
كاتــەی بێزاریــت و دڵت تەنگە، لەگەڵ ئەو كەســە 
بە كە هەمیشــە لە دڵتە و هاوســۆز و هاوبەشــە لە 
هەموو بوارەكانی ژیانتدا، داهاتووت بەرەو خۆشــی 

دەچێت.

گوڵەگەنم 8/23 - 9/22
هــەر كاتێك خۆت بــە كارێك خەریك دەكەیت، 
هەمــوو لایەنەكانی دیكــەی ژیانت فەرامۆش 
زۆربــەی  كــە  وایكــردووە  ئــەوەش  دەكەیــت، 
هەڵەكانــت لەم رووەوە بن. بڕوات بەو كەســانە 
نەبێــت كــە رووبــەڕوو باســی چاكــەت دەكەن، 
رەنگــە لــە پشــتەوە وەك ژەهــر نــاوت بهێنــن و 

متمانەت بە كەسانی نزیكی خۆت هەبێت.

تەرازوو 9/23 - 10/22
لەگــەڵ  گونجــاوە  كردنــت  مامەڵــە  شــێوازی 
كەســانی  لەگــەڵ  بــەڵام  نزیكــت،  كەســانی 
ســەر كاردا توندیــت پێــوە دیــارە، هەوڵبــدە لــە 
ئــەو  بیــت.  نــەرم  لەگەڵیــان  پێوەندییەكانــت 
كورتــدا  ماوەیەكــی  لــە  رابــردووت  كێشــانەی 
چەنــد  ئێســتاش  ئــەوەی  بەردایــت،  بەرۆكیــان 

رۆژێكی پێویستە، ئارام بگرە و هێمن بە.

زۆر بــەو یــادە دەدەن، بــەڵام لــە هــەر چــوار پارچەی كوردســتان ئەو 
یــادە تایبەتمەنــدی خــۆی هەیــە. لــە باشــووری كوردســتان زۆر جار 
خەڵكــی بیانیــش تێكــەڵ بەو یادەی پیرۆزەی كــوردان دەبن و بۆ ئەو 
رۆژە دێرینــە ئاهەنــگ دەگێــڕن و جلی كوردیش دەپۆشــن، ئەوەتا لە 
كونسوڵی گشتی كونسولگەری ئەمریكی بە بۆنەی رۆژی نەورۆزە 
دەستە جلێكی كوردی پۆشییوە و ئاهەنگی گێڕا. )ماتیاس میتمان( 
و )رۆی پێرین( جێگری كونسوڵی گشتی، بە جل و بەرگی كوردی 
بەشــدارییان لە ئاهەنگی نەورۆزدا كرد، لەلایەكی دیكەوشــەوە )مات 
بێرملەنیــك( كــە هاوســۆزێكی كوردە و هەموو ســاڵێك تاخمە جلێكی 
كــوردی بــۆ خــۆی و خانەوادەكــەی دەكات و لــەو رۆژەوە لــە بــەری 
دەكەن. خاتوو )تیس ماوردێن(، كە ئافرەتێكی مامۆستایە و ئەویش 
لەو رۆژەدا جلی كوردی لەبەر دەكات و حەزیش بەو جلەوە دەكات. 

 - شایی و هەڵپەڕكێی نەورۆزانە 
شــایی و هەڵپەڕكێ و جلی كوردی، ســەرەكیترین هەنگاوەكانن كە 
لــەو رۆژەدا لەلایــەن خەڵكــەوە گرنگی پێدەدرێــت. زۆربەی ئەوانەی 

نیازیان وایە بەشداری لە ئاهەنگەكانی ئەو یادە بكەن، جلی كوردی 
لەبەر دەكەن و لە هەر شوێنێك شایی و هەڵپەڕكێ هەبێت، بە خۆشی 
و شــادییەوە تیایدا بەشــداری دەكەن و دەســتی یەكتر دەگرن و چۆپی 
و گاوانی و بزەی ســەر لێویان لە نێو ئاهەنگ و شــایی ئەو رۆژەدا 
رەنگ دەداتەوە، لە ئێوارەی ئەو رۆژەشدا لە بەردەم تیشكی رووناكی 
ئاگــری نــەورۆزدا لەگــەڵ دەنگــی دەهــۆڵ و زووڕنــا هەڵپەڕكــێ و 

شایی دەكەن.
- گەشت و سەیران

دوای ئــەوەی ئاگــری نــەورۆز لە زۆربەی شــار و شــارۆچكەكانی 
نــەورۆز دەكرێتەوە، لە هەر ســێ رۆژانی نــەورۆز و رۆژانی دواییش، 
وەرزی گەشــت و ســەیرانی هاووڵاتیــان بــۆ دەشــت و كێــو و دۆڵ و 
چیا و شــوێنە گەشتیارییەكانی كوردستان دەست پێدەكات، كۆمەڵێك 
خێــزان بەیەكــەوە دادەنیشــن و خواردنی خۆشــی كــوردەواری دەخۆن و 
بــە گۆرانــی و میوزیكی كوردی گەشــتەكەیان خۆشــتر و بەجۆشــتر 

دەكەن. 

نەورۆز جەژنێكی نەتەوەیی و شونـــــــــــــــــــــاسی سەربەستی و سەربەخۆیی

گا 4/20 - 5/20
بیر لەو كەسانە بكەوە كە ماوەیەكە هاوكاریت پێشكەش 
دەكــەن و تــۆش رەتیان دەكەیتەوە، نابێ بەم جۆرە وەڵامیان 
بدەیتــەوە، كەســایەتیت جوانــە و كەســێكی زیرەكــی لــە 
مامەڵەكــردن، بــەڵام هەنــدێ جــار تووشــی هەڵــە دەبیت. 

هاوســەنگیت لــە دەســت مــەدە، كەســێك دڵی تــۆی دەوێ، 
بەڵام بۆ ئەوەی رێگەی بدەی، سەرەتا بیری لێ بكەوە.

دووانە 5/21 - 6/20
ماوەیەكــە شــێوازی مامەڵــە كردنــت تونــدە و دەبــێ 
نەرمی بەرامبەر كەسانی نزیكت بنوێنیت، چونكە ئەوان 
پێویســتییان بــە تۆیــە و تــۆش تەنیا خەریكــی كاروباری 
خۆتــی. ئــەو ئەركەی لەســەر شــانت بــوو جێبەجێت كرد و 
چاوەڕوانــی ئەنجامــەكان بە، هەســتت ناســكە و كەســێكی 

شیاوی تا لەگەڵ كەسێكدا هاوسۆز بن.

قرژاڵ 6/21 - 7/22
كەســانی  بــە  پێوەندیــی  دەبــێ  داهاتــووت  ئامانجــی 
دڵسۆزیشــتەوە هەبێــت، واتــە دەبــێ چــاوت لــە كەســانی 
دیكەش بێت، بەتایبەت ئەو كەسەی هاوسۆز و هاوكارتن، 
رێگەیان بۆ ئاســان بكە، چونكە پێویســتییان بە هاوكاری 

تۆیە، كەســانێكی دەوروبەریشــت دەیانەوێ نهێنییەكانت بزانن 
و خۆت لەوە بپارێزە.

دووپشك 10/23 - 11/21
بڕوات بە هەنگاوەكانت هەبێت و دوودڵ مەبە لەو 
كارانەی ئەنجامیان دەدەیت، ئەو ماوەیە كەســانی 
دەكــەن  هەســت  و  نیــن  رازی  لێــت  دەوروبــەرت 
كارەكانــت فەرامــۆش كــردووە، كەســێكی نزیكی 
خــۆت دەیــەوێ هاوكاریــت بكات، تــۆش رێگەی 
نادەیــت، بەڵێــن بــە كــەس مــەدە كە دڵنیــا نیت لەو 

كارەی جێبەجێ دەكەیت.

كەوان 11/22 - 12/21
ئەو كاتانەی دەتەوێت بڕیارێك بدەیت، هەمیشــە 
راوێــژ و پــرس بــە كەســێك بكــە كــە جێگــەی 
متمانەتــە، نــەوەك وەك ئــەو كارەی پێشــووت لــە 
خۆتــەوە ئەنجامتــدا و دواتریــش بــە خراپــە بۆت 
گەڕایەوە. بیر كردنەوەت جوانە و هەوڵبدە لەگەڵ 
لــە  زیرەكیــت  بگونجیــت،  دەوروبــەرت  كەســانی 

كارەكەت بەكاربهێنە.

گیسك 12/22 - 1/19
خــۆت ئاڵوودەی كارێك مەكــە كە دەزانی بۆت 
نابێــت و ســەرناكەویت، ئەگینــا دەبێتــە كارێكی 
پێچەوانــە بــۆت و تــا چەنــد هەوڵی بــۆ بدەیت، 
هەمیشــە  كەســەی  ئــەو  ئەنجــام،  ناگەیتــە 
بــۆ  دڵتــی  دەرگای  تــۆش  دەكات،  هاوكاریــت 

بكەرەوە و هەســت و سۆزیشــی پێشكەش بكە، بۆ 
داهاتوو پەلە مەكە.

 كوردستان


